
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq matumuuna 
saqqummiuppara. 
 
Naalakkersuisunut apeqqut:  

 

1. Naalakkersuisut piniakkanik killilersukkat qanoq pilersaaruteqarfigaat? 

2. Nannut, qilalukkat, aarrit miluumasullu allat avannaani tunumilu killilersukkat 

eqqarsaatigalugit qanoq naalakkersuisut anguniagaappat? 

3. Piniakkat killilersukkat illoqarfikkaartumik kommuunikkaartumilluunniit 

tulluarsarneqarsimannginnerat siunissami taamaaginnassappat? 

4. Illoqarfikkaartumik piniakkanik killilersuutigineqartut aaliangersorneqarnissaat 

sulissutigineqassamaarpa? 

 

A, Akissut naamiuppat qanoq allatigut iliuuseqarfiginiarneqassappat? 

B. Akissut aappiuppat qanoq ingerlaqqittoqarniarpa? 

 

(Inatsisartunut ilaasortaq Mikissuk Thomassen, Inuit Ataqatigiit) 
 
Tunngavilersuut: 
 
Piffinni taaneqartuni paaserusuppara piniakkanik killilersukkanik pillugit qanoq suliaqartoqassanersoq, 
piniakkanimmi killilersuinerup piniartut amerlanertigut eqqortarmagit. Killilersuinermut tunngatillugu 
isumaqarpunga susassaqartut siammasissumik sullissisut peqatigalugit aaliangersaasoqartarnissaa 
siunnerfigineqartariaqartoq. Ilisimasarpummi ilaatigut tassaammat qitiusoqarfimmiit aaliangersaasut 
tulluanngilluartuunnginnerisa kingunerisaanik ajornartorsiutinik pilersitseqataasarnerat.   
 
Apeqqutit ullut suliffiusut qulit qaangiutsinnagit akineqarsimanissaat kissaatigaara. 
 


